
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 133 12-10-2026-ല്‍ മറുപടിയ്ക്ക്

മെഡിസെപ്പിൽ നിന്നും ഒഴിവാകാൻ ഓപ്ഷൻ

ചോദ്യം ഉന്നയിച്ച അംഗങ്ങൾ

ശ്രീ. വി. മുരളീധരൻ

മറുപടി നൽകിയ മന്ത്രി

ശ്രീ. വി. ഡി. സതീശന്‍

(മുഖ്യമന്ത്രി)

(എ)  സർക്കാർ ജീവനക്കാരുടെയും പെൻഷൻകാരുടെയും മെഡിക്കൽ ഇൻഷുറൻസ് പദ്ധതിയായ

മെഡിസെപ്പിൽ പ്രധാനപ്പെട്ട സ്വകാര്യ ആശുപത്രികൾ ഉൾപ്പെട്ടിട്ടില്ലെന്നും ഉൾപ്പെട്ടവയിൽ തന്നെ

എല്ലാ രോഗത്തിനും ഉള്ള ചികിത്സ ഇൻഷുറൻസ് കവറേജിനുള്ളിൽ ലഭ്യമല്ലെന്നുമുള്ള വിവരം

ശ്രദ്ധയിൽപ്പെട്ടിട്ടുണ്ടോ;

മറുപടി: ജീവനക്കാരുടെ ആരോഗ്യ സുരക്ഷാ പദ്ധതിയായ മെഡിസെപ് സമഗ്രമായി പരിഷ്ക്കരിക്കുന്ന

കാര്യം സർക്കാരിന്റെ പരിഗണനയിലാണ്.

(ബി)  ആധുനിക ചികിത്സാ സൗകര്യങ്ങൾ ലഭ്യമായ എല്ലാ സ്വകാര്യ ആശുപത്രികളെയും

മെഡിസെപ്പ് പദ്ധതിയിൽ എംപാനൽ ചെയ്യുവാൻ നടപടി സ്വീകരിക്കുമോ;

മറുപടി: മുന്‍ ഖണ്ഡികയിലെ ഉത്തരം

(സി)  മെഡിസെപ്പ് ഇൻഷുറൻസ് പ്രീമിയം കഴിഞ്ഞ തവണത്തേക്കാൾ വർദ്ധിപ്പിച്ചതിന്

അനുപാതികമായി എന്തെല്ലാം ആനുകൂല്യങ്ങളാണ് കൂടുതലായി ലഭിക്കുന്നത് എന്ന്

വിശദീകരിക്കാമോ;

മറുപടി: മെഡിസെപ് ഒന്നാം ഘട്ടത്തിലെ പാക്കേജുകളും നിരക്കും പരിഷ്കരിച്ച്  20.01.2026-ലെ സ.ഉ.

(പി) നം. 05/2026/ധന. പ്രകാരം  01.02.2026 മുതൽ രണ്ടാം ഘട്ടം ആരംഭിച്ചിട്ടുണ്ട്.

രണ്ടാം ഘട്ടത്തിൽ ജീവനക്കാർക്ക് ലഭിക്കുന്ന അധിക സൗകര്യങ്ങൾ ചുവടെ ചേർക്കുന്നു.

അടിസ്ഥാന ഇൻഷുറൻസ് പരിരക്ഷ 3 ലക്ഷത്തിൽ നിന്നും   5 ലക്ഷമായി ഉയർത്തിയിട്ടുണ്ട്.

പോളിസി കാലയളവ് 2 വർഷമാണ്.

കൂടുതൽ ആശുപത്രികളെയും ഓരോ ആശുപത്രിയിലും ലഭ്യമായ എല്ലാ വിഭാഗങ്ങളെയും എമ്പാനൽ

ചെയ്തിട്ടുണ്ട്.

HBP 2022 (Health Benefit Package developed by National Health Authority)

അടിസ്ഥാനമാക്കിയിട്ടുള്ള പാക്കേജുകളും നിരക്കുകളുമാണ് രണ്ടാം ഘട്ടത്തിൽ

സ്വീകരിച്ചിരിക്കുന്നത്.



മെഡിക്കൽ സർജിക്കൽ പാക്കേജുകൾ ഉൾപ്പെടെ നിലവിലുള്ള 1920 പാക്കേജുകളുടെ

സ്ഥാനത്തു  2516 ഓളം പാക്കേജുകൾ ഉൾപ്പെടുത്തി പരിഷ്ക്കരിച്ചിട്ടുണ്ട്.

മുറി വാടക പ്രതിദിനം 5000/- രൂപ വരെ ലഭ്യമാകുന്നതാണ്.    സർക്കാർ ആശുപത്രികളിൽ പേ

വാർഡ് വാടക പ്രതിദിനം 2000/- രൂപയാണ്.

ഒരേ സമയം, സർജിക്കൽ, മെഡിക്കൽ പാക്കേജുകൾക്ക് പരിരക്ഷ ലഭ്യമാകുന്നതാണ്

മെഡിക്കൽ പാക്കേജുകൾക്ക് Basic rate-നു ഉപരിയായി High End Medicines, Diagnostics

എന്നിവയ്ക്ക് പ്രത്യേക തുക നിശ്ചയിക്കുകയും ആയത് ഇതിനോടൊപ്പം ലഭ്യമാകുന്നതുമാണ്.

തുടർച്ചയായി ചികിത്സ തേടേണ്ട ഡേ കെയർ    പ്രൊസീജയറുകളായ ഡയാലിസിസ്,

കീമോതെറാപ്പി എന്നിവയ്ക്ക് ഇൻഷ്വറൻസ് പോർട്ടലിൽ ഒരു One time registration സംവിധാനം

ലഭ്യമാക്കുന്നതാണ്,

മുട്ട് മാറ്റി വയ്ക്കൽ, ഇടുപ്പെല്ല് മാറ്റി വയ്ക്കൽ എന്നീ ശസ്ത്രക്രിയകൾ സർക്കാർ ആശുപത്രികളിൽ

മാത്രമായി പരിമിതപ്പെടുത്തിയത് ഒഴിവാക്കി സ്വകാര്യ ആശുപത്രികളിലും ലഭ്യമാകുന്നതാണ്.

10 ഗുരുതര / അവയവമാറ്റ ശസ്ത്രക്രിയകൾക്കുള്ള അധിക പരിരക്ഷ അടുത്ത ഘട്ടത്തിലും

തുടരുന്നതാണ്.    ഇതിനായി രണ്ടു വർഷത്തേക്ക് 40 കോടി രൂപ ഇൻഷുറൻസ് കമ്പനി മാറ്റി

വയ്ക്കുന്നതാണ്.

റോഡപകടം, ഹൃദയാഘാതം, പക്ഷാഘാതം എന്നിവയുമായി ബന്ധപ്പെട്ട് അടിയന്തിര

സാഹചര്യങ്ങളിൽ നോൺ എമ്പാനൽ ആശുപത്രികളിൽ നടത്തിയ ചികിൽസകൾക്ക്

മെഡിസെപ്പിൽ നിന്നും നൽകി വരുന്ന റീ- ഇംപേഴ്സ്‌മെന്റ്റ് ആനുകൂല്യത്തിനു 10 അധിക

ചികിത്സകൾ കൂടി ഉൾപ്പെടുത്തിയിട്ടുണ്ട്.

പരാതി പരിഹാര സംവിധാനം കൂടുതൽ ശക്തിപ്പെടുത്തുന്നതിനുള്ള നടപടികൾ സ്വീകരിച്ചിട്ടുണ്ട്.

ഗുണഭോക്താക്കളുടെ വിവരങ്ങൾ വേഗത്തിൽ ലഭ്യമാക്കുന്നതിനായി മെഡിസെപ് കാർഡിൽ ഒരു

QR code സംവിധാനം ഉൾപ്പെടുത്തുവാനുള്ള നിർദ്ദേശം ഉണ്ട്.

(ഡി)  മെഡിസെപ്പ് പദ്ധതിയിൽ അംഗമായിരിക്കുന്നവർ പദ്ധതി നടപ്പിലാക്കിയതിലെ അപാകതമൂലം

മറ്റ് ആരോഗ്യ ഇൻഷ്വറൻസ് പദ്ധതികളിൽകൂടി ചേരാൻ നിർബന്ധിതരായിരിക്കുന്ന

സാഹചര്യത്തിൽ, നിലവിൽ മറ്റു ഇൻഷ്വറൻസ് പദ്ധതികളിൽ അംഗമായിട്ടുളളവരെ മെഡിസെപ്പിൽ

നിന്നും സ്വയം ഒഴിവാകാൻ അനുവദിക്കുമോ;

മറുപടി: ജീവനക്കാരുടെ ആരോഗ്യ സുരക്ഷാ പദ്ധതിയായ മെഡിസെപ് സമഗ്രമായി പരിഷ്ക്കരിക്കുന്ന

കാര്യം സർക്കാരിന്റെ പരിഗണനയിലാണ്.

(ഇ)  സർക്കാർ സർവീസിൽ പുനർനിയമനം ലഭിച്ച വിമുക്തഭടന്മാർക്ക് കേന്ദ്രസർക്കാർ പദ്ധതിയായ

ഇ.സി.എച്ച്.എസി-ൽ നിന്നും മികച്ച ചികിത്സാ സൗകര്യം ലഭ്യമായതിനാൽ അവരെ മെഡിസെപ്പിൽ

നിന്നും ഒഴിവാക്കണമെന്ന ആവശ്യം സർക്കാരിന്റെ ശ്രദ്ധയിൽപ്പെട്ടിട്ടുണ്ടോ;

മറുപടി: മുന്‍ ഖണ്ഡികയിലെ ഉത്തരം

(എഫ് )  ഇ.സി.എച്ച്.എസ്. ആനുകൂല്യം ലഭിക്കുന്ന വിമുക്തഭടന്മാരെ മെഡിസെപ്പിൽ നിന്നും

ഒഴിവാക്കുന്നതിനുള്ള നയപരമായ തീരുമാനം സർക്കാർ സ്വീകരിക്കുമോ; എങ്കിൽ വിശദാംശങ്ങൾ

ലഭ്യമാക്കുമോ?

മറുപടി: മുന്‍ ഖണ്ഡികയിലെ ഉത്തരം

സെക്ഷൻ ഓഫീസർ

